
IL LAVORATORI DI MARINGON

Senza fal il mestier o mior l'art dal maringon 'l é plui vecia di ché dal
favri parzé che i prins ordens jarin faz ancia di len, oltre che di piera e
Guriza, in fat di len, non podeva lamentassi cui boscs che cressevin e
che cressin ancimo intor da la zitat.

'L é di pensa duncia che maringons e carpentiers no dovevin mancia
par fa lis ciasis intor dal palaz dal cont, che jarin di sigur di len, come
dal rest jara ancia part dal ciascjel, come che si viot sul sigil di Guriza
dal 1307, par no dismenteassi dai scjaldrs dai contadins, cul tulai, il
temon e il jubal.

Dal rest ancia sui vecios documens dal '400 e '500 si ciatin conz pai
bancs da la glesia di San Fransili tal Sendus o di chei dal Domo e lis
insegnis da la Cunfraternita dal Santissin Sacrament jarin stadis fatis
da intajadors e indoradors gurizans.

La butega dal Museo mostra splanis, sgorbis, scarpei, raspis, seis,
puntarui e ancia un diploma dal 1819, lassat a un ziart Pepi Pelizon,
par ve fat il just aprendistat. La Cunfraternita dai Maringons, ancimo
tal 1768, veva stabilit che in zitat podevin lavora dome 12 maringons.
Ancia chist mestier, che dopo, tai pais dal Fridl si jara svilupat, in
chisc’ timps modernos gi lassa il puest a lis fabrichis. A Guriza resist
ancimo qualche butega, come ché dal mestri Enzo Cividin di San Roc,
sul cianton di via Vogel.

